
Астананың аты озған шақ
ЛЕБІЗДЕР ЛЕГІ

Жайнагүл ҚҰСАЙЫНОВА, С. Сейфуллин атындағы Қазақ агротехникалық университетінің тәрбие ісі жөніндегі проректоры, филология ғылымының докторы:

– Данияр мен Ілиястың Азиададағы жеңісіне қатты қуандық. Еліміздің абыройын асырып жүрген қос боксшы – біздің университеттің түлегі. Данияр – экономика, ал Ілияс агрономия мамандықтары бойынша білім алды. Университет қабырғасында жүрген кездерінде-ақ талай байрақты бәсекелелерде бағы жанып, студенттерге үлгі бола білді.
Данияр, Ілияс – біздің мақтаныштарымыз. Оқуды үздік бітірмесе де, бұл екі талантты спортшынының есімін әрқашан ерекше атап, Үздік студентіміз» деп ауыз толтырып айтып жүреміз. Біздің университеттің ғана үздігі емес,еліміздің, қала берді,Азияның,әлемнің үздігі екеніне ешкім дау айта алмас. Екеуімен де әлі күнге дейін байланыстамыз. Оқу ордамызда ұйымдастырылған түрлі шараларға келіп қонақ болып, сұхбаттасып, ізбасарларына ақыл-кеңестерін айтады.
Біршама белесті бағындырған үлгілі студенттеріміз әлі жас, талабы таудай, тегеуріндеріқатты. Сондықтан, бұл жеңісі кезекті жетістіктері деп қана білеміз. Алда үлкен дүбірлі додалар күтіп тұр. Екеуінің де ендігі көздеген биігі – Олимпиада шыңы. Сол шыңнан көрінуінуниверситет болып шын жүректен тілеуін тілейміз.
